
Oqaluuserisassat pillugit nassuiaat. 

(Inatsisartut Siulittaasuat) 

 

Inuussutissarsiornermut Ataatsimiititaliaq siunnersuutit tallimat uku 

aappassaaneerneqarnissaasa kinguartinneqarnissaannik qinnuteqarpoq: 

 

Imm. 126: Uunga siunnersuut: Suliffeqarnermi innersuussisarneq il.il. pillugit Inatsisartut 

inatsisaat nr. xx, xx 2014-imeersoq. 

Maanna siunnersuutigineqarpoq aappassaaneerinninnissaq maajip ulluisa 14-iannut 

nuunneqassasoq, tamatumalu malitsigisaanik pingajussaaneerinninnissaq maajip ulluisa 27-

iannut nuunneqarluni. 

 

Imm. 132: Siunnersuut uunga: Inatsisartut inatsisaat nr. xx ulloq xx xxxx Aatsitassat pillugit 

ingerlatallu tamatumunnga pingaarutillit pillugit inatsisartut inatsisaannut nr. 7, 7. december 

2009-immersoq allannguutissamut tunngasoq (aatsitassat pillugit inatsit). 

Maanna siunnersuutigineqarpoq aappassaaneerinninnissaq maajip ulluisa 14-iannut 

nuunneqassasoq, tamatumalu malitsigisaanik pingajussaaneerinninnissaq maajip ulluisa 27-

iannut nuunneqarluni. 

 

Imm. 20: Naalakkersuisut suliffissaaleqinerup ataavartumik akiorneqarnissaanik siunertaqar-

tumik ataatsimoorussamik pilersaarummik piaartumik suliarinninnissamik 

peqquneqarnissaannik Inatsisartut aalajangiifigisassaattut siunnersuut. Pilersaarummi 

Sanaartugassanut Iluarsagassanullu Aningaasaateqarfimmi aningaasat uninngaannartut 

inuiaqatigiit akornanni sulisinneqalernissaannik, nunaqarfinni aalisakkerivinnik 

sullissinissamut isumaqatigiissutinut aningaasaliissutit amerlineqarnissaannik kiisalu 

illersorneqarsinnaasumik aalisagartassat amerlineqarnissaannik imaqassaaq. Pilersaarut 

Inatsisartut ataatsimiinneranni maanna ingerlasumi saqqummiunneqassaaq. 

 

Imm. 21: Nunatsinni annertuumik suliffissaaleqinerup piaartumik ataavartumillu 

annikillisinneqarnissaa siunertaralugu Naalakkersuisut ataatsimoortumik periusissamik 

Inatsisartunut saqqummiussaqarnissaannik Inatsisartut aalajangiiffigisassaattut siunnersuut. 

 

Immikkkoortut 20 aamma 21 maanna siunnersuutigineqarput maajip ulluisa 21-ianni 

aappassaaneerneqassasut. 

 

Imm. 130: Uunga siunnersuut: Sumiiffinni nunami aalajangersimasuni takornariartitsinermut 

akuersissuteqartarnissaq pillugu Inatsisartut inatsisaat nr. 19, 3. december 2012-imeersup 

allanngortinnissaa pillugu Inatsisartut inatsisaat nr. xx, xx.xxx-imeersoq. 

Imm. 130 maanna siunnersuutigineqarpoq ulloq xx. maj aappassaaneerneqassasoq, ullorlu xx 

maj/juni pingajussaaneerneqarluni. 

 

Siunnersuuteqartup imm. 79: EU-p naatsorsuutinut malitassiaa Folketingimit 

atortuulersinneqarlunilu akuersissutigineqareerpat, danskit ukiumut naatsorsuusiortarneq 

pillugu inatsi-saat Kunngip peqqusineratigut Kalaallit Nunaanni aamma 

atortuulersinneqarnissaa siunertara-lugu Naalakkersuisut naalagaaffimmut 

saaffiginnissuteqaqqullugit Inatsisartut aalajangiiffigisassaattut siunnersuut, tunuartippaa. 

Immikkoortoq apriilip ulluisa 30-anni siullermeerneqarlunilu maajip ulluisa 20-anni 

aappassaaneerneqartussaagaluarpoq. 

Immikkoortoq oqaluuserisassanit peerneqarpoq. 

 

Inatsisinut Ataatsimiitiliaq qinnuteqarpoq imm. 131-ip: Kalaallit Nunaanni nunat allamiut 

pillugit inatsisip allannguutissaata atuutilernissaanut aalajangersagaliornissaq pillugu Inat-

sisartut aalajangernissaat pillugu siunnersuut (Nunamut isernissamut malittarisassat 

ataatsimoorussat allassimanngitsut (isernissamut malittarisassat) pillugit peqqussummik 

pilersitsinissaq, paasisassarsiorluni suliaqarnerit assigisaallu pillugit maleruagassanik 

aalajangersaa-nissamut pisinnaatitaaffilliinissaq.) aappassaaneerneqarnissaata 

kinguartinneqarnissaanik. 

Immikkoortup aappassaaneerneqarnissaata maajip ulluisa arfineq-aappaannut 

nuunneqarnissaa siunnersuutigineqarpoq. 

 

Aalisarnermut, Piniarnermut Nunalerinermullu Ataatsimiititaliaq imm. 45-ip 

aappassaaneerneqarnissaata kinguartinneqarnissaanik qinnuteqarpoq. 

Imm 45:Nunalerinerup iluani imminut pilersorneq siuarsarneqarsin-naaqqullugu 2015-imut 

aningaasanut inatsisissami 5 mio. kr.-inik immikkoortitsinissamik Naalakkersuisut 

sulissuteqaqqullugit Inatsisartut aalajangiiffigisassaattut siunnersuut. 

Maanna siunnersuutigineqarpoq aappassaaneerinninneq ulloq 3. juni pissasoq. 

 

Eqqissisimatitsinermut Avatangiisinullu Ataatsimiititaliaq imm,. 90-ip 

kinguartinneqarnissaanik qinnuteqarpoq. 

Punkt 90: Aatsitassarsiorfinni atorneqartussani dieseli ikummatigalugu nukissiuutini 

atortulersuutit NOx-inik taaguutillit millisaatitut atorneqartalernissaat siunertaralugu 

Naalakkersuisut UPA 14-imut inatsisissatut siunnersuummik saqqummeeqqullugit Inatsisartut 

aalajangiiffigisassaattut siunnersuut. 

Immikkoortup ulloq 5. juni aappassaaneerneqarnissaa siunnersuutigineqarpoq. 

 

Naalakkersuisut qinnuteqarput immikkoortut 155 aamma 102 siullermeerneqarnissaa 

kinguartinneqarnissaannik. 

 

Imm 102: Meeqqat atuarfiani naammassisut inuuniarnermikkut piginnaasakkullunniit 

patsiseqartumik ilinniagaqalinngitsoortartut perorsimaneru-lernissaat piginnaanngorsarnissaat 

piumassuseqarnerulernissaallu siu-nertaralugu Naalakkersuisut misissuinissamik 

aallartitseqqullugit Inatsisartut aalajangiiffigisassaattut siunnersuut. Misissuineq 2015-imi 

upernaakkut ataatsimiinnermi nalunaarusiamik agguaassinermik inerneqassaaq. 

 

Punkt 155: Kalaallit Nunatsinni efterskolimik allisitamik, Tasiilami inissinneqartussamik, 

2015-imi pilersitsinissaq pillugu Naalakkersuisut siunnersuusiornissamik 

peqquneqarnissaannik Inatsisartut aalajangiiffigisassaattut siunnersuut. 

 

Maanna siunnersuutigineqarpoq imm. 102 aamma 155 ulloq 5. maj siullermeerneqassasut 

ullorlu 5. juni aappassaaneerneqarlutik. 

 

Imm. 8-p aappassaaneerneqarnissaa pingajussaaneerneqarnissaalu qinnuteqartoqarneratigut 

nuunneqarput, aappassaaneerneqarnissaa majip ulluisa 21-annut pingajussaaneerneqarnissaalu 

juunip ulluisa sisamaannut. 

Imm. 8 tassaavoq 2013-imut ilassutitut aningaasaliissutinut inatsisissatut siunnersuut. 

 

Imm. 120-p aappassaaneerneqarnissaa pingajussaaneerneqarnissaalu qinnuteqartoqarneratigut 

nuunneqarput, aappassaaneerneqarnissaa maajip 21-anut nuunneqarluni 

pingajussaaneerneqarnissaalu juunip ulluisa sisamaannut nuunneqarluni. 

Imm. 120-mi pineqarpoq Uunga siunnersuut: Qalerallit avataasiorluni aalisarnermi 

pisarineqartut akitsuutaat pillugu Inatsisartut inatsisaata allanngortinneqarnera pillugu 

Inatsisartut inatsisaat nr. XX, XX. XXX 2014-imeersoq. 

 

Siulittaasoqarfiup aalajangerpaa 5. maj immikkut maani ataatsimiiffiussasoq, tassanilu 

sapaatip akunnera una oqaluuserisassat naammassineqanngitsut oqaluuserineqarlutik. 

 

 

 

Ullumi ataatsimiinneq eqqarsaatigalugu taasisarnerit pillugit isumaqatigiissuteqarput: 

Mimi Karlsen, Inuit Ataqatigiit aamma Per Berthelsen 

Juliane Henningsen, Inuit Ataqatigiit aamma Aleqa Hammond, Siumut 

Sara Olsvig, Inuit Ataqatigiit aamma Doris Jakobsen, Siumut 

  


